
Noe njaoeran

(Sapertos no. 2 kèneh)

Dalang.




Noe bëdang teu kanjahoan, alah tobat lamoen imoet pangiroetan, moen olah panambaj manah, moen tingkah matak sangangah.






3. Noe njaoeran.




Ajoen ambing lila njaring, ajoen poentang lila hoedang, si njai toetoer diajoen, si njai ajoen-ajoenan, geura sarè njai sapopoe.






Dalang.




Larangan Nji Lokatmala, oelah keupat koe ti kèntja, manana dilarangankeun, matak hambar kaolahan.






Noe njaoeran.






(Sapertos tadi no. 3)

Dalang.}}

Larangan Nji Lokatmala, oelah diangir di Këmis, noe matak dilarangankeun matak ngèlèhkeun tjarogè.

Noe ngaoeran.
(Sapertos tadi kènèh)
Dalang.
Larangan Nji Lokatmala, oelah njeupah seureuh boedoeg, manana dilarangankeun, matak lali diimpian.

Noe njaoeran.
(Sapërtos tadi kènèh),
Dalang,
Larangan Nji Lokatmala, oelah meuleum ketan haneut, manana di larangankeun, matak panas angën deungeun.

Noe njaoeran. 
(Noe tadi kènèh).
Dalang.
Larangan Nji Lokatmala, oelah njeupah dihompét koe lètah, manana dilarangankeun, matak kapetolan njaoer.

Noe njaoeran,
(Satadi kènèh bae).
Dalang.
Larangan Nji Lokatmala, oelah sarè di boelan gedè, manana dilarangankeun, bisi kaoendoeran tjahja.

Noe njaoeran.
(Masih noe tadi kènèh baè).
Dalang.
Oelah mandi soeboeh teuing, bisi sieun di djalanna, manana ditjatjarèkkeun noe konéng njangkèrè kênèh.

4.Noe njaoeran.

Roentjik manik eta tèh dirèntjang omas, alon-alon pilonglonan, tobat teuing-tobat teuing, noe èndah di kadjoearan

Dalang.
Anggoan Njai Lokatmala, samping tjindè pikeun sarè, samping bodas pikeun sèba, tobat teuing-tobat teuing, pikeun sèba ka Pangèran.

Njaoeranana.
(Satadi no. 4).
Dalang.
Anggon-anggon Lokatmala, dipoepoek boentiris nahoen, diketjer laleur sakoeren, njingkahkeun wisaja deungeun.

Noe njaoeran.
(Sapërtos tadi).
Dalang.
Alon-alon jalah dilonglonan, teu kasandoeng alon, jalah dia1on-alon, moen kasandoëng-moen kasandoeng, badan aloes sarta iman Rasoeloelah.

Noe njaoeran.
(Satadi kenèh).
Dalang.
Nji Roepané jalah Nji Roepané, roepanèrè jalah ‘ta Nji Roepanè lengking-lengking kadi halis widadari, Rasoeloeloh.

